
Navapadyasuratnamala

నవపద్యసురత్నమాలా

శ్రీకాన్తతీర్థ  గురురాజ కరాబ్జజాత
శ్రీనిధిర్యతిరుదార  గుణోల్లసన్తీమ్   ।

శ్రీపాదరాజ  నవపద్య సురత్నమాలాం
భక్త్యా కరోమి గురురాజ వరప్రసాదాత్  ॥ ౧॥

శ్రీపూర్ణబోధకులవార్ధిసుధాకరాయ  
శ్రీవ్యాసరాజగురవే  యతిశేఖరాయ ।

శ్రీరఙ్గవిఠ్ఠలపదామ్బుజ    బమ్భరాయ
శ్రీపాదరాజ  గురవేస్తు నమశ్యుభాయ ॥౨॥

సమ్పూరితాఖిల జనోరు మనోరథాయ
శ్రీమన్నృసింహసరసీతట  సంస్థితాయ  ।

శ్రీమత్సువర్ణవర్ణసమవర్ణ    కరాబ్జజాయ
శ్రీపాదరాజగురవేస్తు  నమశ్యుభాయ ॥ ౩॥

శ్రీవ్యాసరాజ  ఫణిబన్ధ నివారకాయ
తద్భాషయైవ  ఫణిరాజ సుతోషకాయ ।

శ్రీమత్సురత్న  ఖచితోజ్జ్వల  కుణ్డలాయ
శ్రీపాదరాజ  గురవేస్తు నమశ్శుభాయ ॥ ౪॥

శ్రీగోపికాపతి  నివేదిత షష్టిశాక -
ముఖ్యోరు భోజన విదూషణ తత్పరాణామ్ ।

సన్దర్శితోరు  నిజకుక్షిగతార్ద్రశాకాన్
శ్రీపాదరాజ  గురవేస్తు నమశ్శుభాయ ॥ ౫॥

శ్రీమద్యతీశ  రఘునాథ మునేర్విమానాత్
పుష్పే స్వమూర్ద్నిప్రతతి   ప్రసమీక్ష్యచోక్తా  ।

సంప్రేరితోరు  రఘునాథ మునీశ్చరాయ
శ్రీపాదరాజ  గురవేస్తు నమశ్శుభాయ ॥౬॥

శఙ్ఖస్థితేన   పయసా ద్విజఘాతపాపే
దూరీకృతే బహుజనేషు వి శఙ్కితేషు ।

తేనైవ  శుద్ధమలినాతిపటిచ్ఛరాయ
శ్రీపాదరాజ  గురవేస్తు నమశ్శుభాయ ॥ ౭॥

శ్రీమన్నృసింహసరసీ  పయసి ప్రమోదా -

ద్ధ్యాయామి  తిష్ఠ సరసీ శుభకారి తీరే ।
స్వష్నేనిబోద్య నళినీ జయదక్షగాభూత్

శ్రీపాదరాజ  గురవేస్తు నమశ్శుభాయ ॥౮॥
దుర్వాదివారణ విదారణ దీక్షితాయ

శ్రీమద్రమేశచరణాబ్జగుహాశ్రయాయ     ।
వ్యాఖ్యానినాద రుచిరోరు మృగాధిపాయ

శ్రీపాదరాజ  గురవేస్తు నమశ్శుభాయ ॥౯॥
కస్తూరికాది సమలఙ్కృత దివ్యదేహం

దృష్ట్వావిదూషయతి మూఢజనే క్షణేన ।
తత్యాగధారిత తనూః పరిరక్షకాయ

శ్రీపాదరాజ  గురువేస్తు నమశ్శుభాయ ॥ ౧౦॥
శ్రీపాదరాజ  నవపద్య సురత్నమాలాం

యేధారయన్త్యనుదినం భువిశుద్ధభావాః  ।
వృన్దావనస్య  పురతస్సకలేష్టదశ్చ

శ్రీపాదరాజగురురాజ  హృదబ్జవాసీ  ॥ ౧౧॥
ఇతి శ్రీనిధియతివిరచితా  నవపద్యసురత్నమాలా సమాప్తా ।

